
				এই পাতাটির মুদ্রণ সংশোধন করা প্রয়োজন। 
VSO O to-fits
কলিকাতা মিউজিয়ামের কিউরেটার ( Curator ) ত্ৰৈলোক্যনাথ মুখোপাধ্যায়ের কন্যা পরিবালা দেবীকে বিবাহ করেন। তঁহার দুই কন্যা ; জ্যেষ্ঠা বিবাহিতা, কনিষ্ঠার এখনও বিবাহ হয় নাই।
১৮৮৭ সালের ১৭ই এপ্রিল দ্বিজেন্দ্রনাথের জন্ম হয়। এফ-এ পাশ করিয়া দ্বিজেন্দ্ৰনাথ কলিকাতা মেডিকেল কলেজে তিন বৎসর অধ্যয়ন করেন । তৎপর হোমিওপ্যাথিক শিক্ষার জন্য আমেরিকা গমন করেন এবং চিকাগো হেরিং কলেজ হইতে ১৯০৯ সালে এম-ডি উপাধি লাভ করিয়া ১৯০৯ সনে ডবলিনের রোটাণ্ড হাসপাতালে ধাত্রীবিদ্যা শিক্ষা করেন । দ্বিজেন্দ্ৰনাথ ধাত্রীবিদ্যাতে বিশেষ পারদর্শিতা লাভ করেন। এবং ১৯১১ সালের জুন মাস হইতে কলিকাতাতে ব্যবসায় আরম্ভ করেন । বৰ্ত্তমানে দ্বিজেন্দ্ৰনাথ কলিকাতাতে একজন বিখ্যাত চিকিৎসক। দ্বিজেন্দ্রনাথ ১৯০৬ সালে বরিশাল জেলার অন্তৰ্গত লাখুটিয়ার বিখ্যাত জমীদার ৬/ বিহারীলাল রায় মহাশয়ের পৌত্রী হিরণবালাকে বিবাহ করেন। হিরণবালা দুই পুত্র ও দুই কন্যা রাখিয়া পরলোক গমন করিয়াছেন। জ্যেষ্ঠা কন্যার বিবাহ হইয়াছে। অপরটার এখনও বিবাহ হয় নাই। পুত্র যাদবেন্দ্র ও বিমলেন্দ্ৰ ছোট, স্কুলে পড়িতেছে। তৎপর দ্বিজেন্দ্ৰনাথ ভারতীয় ডাক-বিভাগের অন্যতম উচ্চ কৰ্ম্মচারী রায় পরেশনাথ মুখোপাধ্যায় বাহাদুরের কন্যা প্ৰতিভা দেবীকে বিবাহ করিয়াছেন । এই পক্ষে দ্বিজেন্দ্ৰনাথের মাত্র একটী কন্যা জন্ম গ্ৰহণ করিয়াছে।
১৮৯২ সালের ৪ঠা মাৰ্চ তারিখে রবীন্দ্রনাথের জন্ম হয়। রবীন্দ্রনাথও ব্যারিষ্টারী পাশ করিয়া ১৯১৩ সালের জুলাই মাসে কলিকাতা হাইকোটে যোগদান করেন এবং ১৯২০ সাল পৰ্য্যন্ত দাৰ্জিলিঙে প্ৰাকটিস করেন ।
তৎপর রবীন্দ্ৰনাথ কলিকাতায় আসিয়া কাৰ্য্য আরম্ভ করেন। এই অল্প দিনেই তিনি বেশ যশঃ লাভ করিয়াছেন। রবীন্দ্ৰনাথ

